
11-дарс

16‑Матн:

Сўнгра тик турган ҳолда фақат “Самиъаллооҳу  лиман ҳамидаҳ”нинг
ўзини айтардилар.

16‑Матннинг далиллари:

عمس : ماَمِإلا َلاَق اذِإ " : َلاَق َمَّلَسَو ِهْيَلَع ُهَّللا ىَّلَص هللا لوُسَر نَأ ةَرْيَرُه يبأ نَع-۱
لوَق هلْوَق قفاَو نم ُهَّنِإَف ، دمَحْلا كَل اَنبَر َّمُهَّللا : اوُلوقَف ، هدمَح نمل هللا
" هبنَذ نم مدقت اَم ُهَل رفغ ةَكِئاَلَمْلا

1. Абу Ҳурайра розияллоҳу анҳудан ривоят қилинади: “Расулуллоҳ
соллаллоҳу алайҳи васаллам шундай дедилар: “Қачон Имом  
“Самиъаллооҳу  лиман ҳамидаҳ” деса, сизлар: “Аллооҳумма
Роббанаа лакал ҳамд”, денглар. Чунки кимнинг сўзи
Фаришталарнинг сўзи билан мувофиқ келиб қолса, унинг ўтган
гуноҳлари мағфират қилинади", дедилар”. Бухорий ривояти 1/109.

اوُلوُقَف ُهَدِمَح ، ْنَمِل ُهَّللا َعِمَس َلاَق اَذِإَو :ليوط ثيدح يف ّيِرَعْشَألا َىَسوُم يِبَأ ْنَع-۲
ْمُكَل ُهَّللا ُعَمْسَي ُدْمَحْلا َكَل اَنَّبَر َّمُهَّللا :

2. Абу Мусо Ашъарий розияллоҳу анҳудан ривоят қилинган узун ҳадисда
Расулуллоҳ соллаллоҳу алайҳи васаллам шундай дедилар: “Қачон Имом  
“Самиъаллооҳу лиман ҳамидаҳ” деса, сизлар: “Аллооҳумма
Роббанаа лакал ҳамд”, денглар, Аллоҳ сизларни эшитади”. Муслим
ривояти 1/174.

“Самиъаллооҳу лиман ҳамидаҳ” сўзи, Аллоҳ У Зотга дуо қилган кишига
ижобат қилади маъносидадир. Имомга эргашувчи: “Роббанаа лакал ҳамд”,
дейди. Имом эса буни “Самиъаллооҳу лиман ҳамидаҳ”ни айтгандан
сўнг махфий   тарзда айтади. Чунки бошқаларни бунга ундаб, ўзини эсдан
чиқармаслиги керак. Имом “Самиъаллооҳу лиман ҳамидаҳ”ни айтгач,
бошқаларни ҳамд айтишга чорлаган бўлади. Ўзи эса бу борада ўрнак
бўлиши даркор. Шундай экан у иккисини ҳам айтади. Ёлғиз ўқийдиган



кишининг эса ёнида бунга ундовчи ва ўрнак бўлувчи тайинли бир шахс
бўлмайди.

Имом Аъзам роҳматуллоҳ алайҳ айтади: “У зот соллаллоҳу алайҳи
васалламнинг: “Қачон Имом  “Самиъаллооҳу лиман ҳамидаҳ” деса,
сизлар: “Аллооҳумма Роббанаа лакал ҳамд”, денглар”, деган сўзлари
шерикликни нафий қиладиган тақсимдир. Имом “Аллооҳумма Роббанаа
лакал ҳамд”ни айтмайди. Чунки буни айтса иккисини жамлаган бўлиб,
унинг таҳмиди эса имомга эргашувчининг таҳмидидан кейинга тушиб
қолади. Бу эса имомлик мақомига хилофдир. Ёлғиз ўқийдиган киши саҳиҳ
қовлга кўра иккисини ҳам қўшиб айтади”.

→Аммо Бухорий Абу Ҳурайра розияллоҳу анҳудан ривоят қилиб келтирган
ҳадисда айтилишича Набий соллаллоҳу алайҳи васаллам қачон:
“Самиъаллооҳу лиман ҳамидаҳ” десалар, “Роббанаа ва лакал ҳамд
”ни ҳам айтардилар.  1/106.

Ушбу ҳадис таҳмид ва тасмиъни қўшиб айтишга далолат қилади. Имом
Аъзам роҳматуллоҳ алайҳнинг наздида бу ёлғиз ўқувчига хосдир. Кейин бу
ҳадиснинг лафзи у зот соллаллоҳу алайҳи васаллам имом бўлган
ҳолларида тасмиъ ва таҳмидни қўшиб айтганларига очиқ далолат
қилмайди, шундай экан тақсимлаш ҳадисига ҳам зид келмайди. Тақсимлаш
ҳадисида Расулуллоҳ соллаллоҳу алайҳи васаллам шундай дедилар:  
“Қачон Имом  “Самиъаллооҳу лиман ҳамидаҳ” деса, сизлар:
“Аллооҳумма Роббанаа лакал ҳамд”, денглар”.


